
МИНЕРАЛДЫ ТЫҢАЙТҚЫШТАРДЫ ТОПЫРАҚ ІШІНЕ ҮШ ҚАБАТТЫ
ЕНГІЗЕТІН КУЛЬТИВАТОР-ТЫҢАЙТҚЫШ ЖҰМЫСШЫ ОРГАНЫНЫҢ

ПАРАМЕТРЛЕРІН НЕГІЗДЕУ

Алайдарова А.М.

Қазақстан Республикасының 2030 жылға дейінгі даму бағдарламасында
аграрлық сектор экономикасының тұрақты дамуы мен еліміздің азық-түлік
қауіпсіздігін қамтамасыз ету міндеттері нақты анықталды, оның ішінде табиғи
ресурстарды тиімді пайдалану әрі дұрыс басқаруға ерекше көңіл бөлінеді[1].

Жер ресурстарын тиімді пайдалану, жыртылатын жерлердің құнарлылығын
жоғарылатумен сақтау негізінде өсімдік шаруашылығы өнімдерін өндірудің
тиімділігін арттыру отандық егіншілік саласының басты мәселесі болып саналады
және оны шешуде тыңайтқыштарды қолдану маңызды рөл атқарады.

Тыңайтқыштардан мейлінше көп пайда табуда көздеу қажет. Барлық алдыңғы
қатарлы комплексті агротехникаларды - топырақты заманауи және дұрыс өңдеу,
аудандастырылған ауылшаруашылық дақылдарын себу, фитосанитарлық шаралар
жүйесі, суару режимі, жинау мерзімі және т.б. орныдағанда тыңайтқыштардың
тиімділігі жоғары болады.

Ауыл шаруашылық дақылдарды азықтандыру үрдісін басқарудың маңызды
құралы - минералды тыңайтқыштарды қолдану болып табылады.

Тыңайтқыштарды тиімді қолдану - егіншіліктің мәдениетін көтерудің бір жағы
және осындай жағдайда олардың әсерлері жоғарылай түседі.

Тыңайтқыштың сапалық көрсеткіші - оларда өсімдіктермен сіңіретін негізгі
қоректік элементтердің болуы, немесе тыңайтқыштағы әсерлі зат мөлшері[2].

Бүгінгі таңда қойылған талаптарды орныдау үшін жаңа жоғары өнімді
техникамен ауылшаруашылық саласын химияландырумен, мелиорациямен
жабдықтаумен қатар, машиналарға агротехникалық талаптардың сәйкес келуі мен
бір өтуде бірнеше технологиялық операциялардың орындайтынына көңіл бөлінеді.

Тыңайтқыш енгізу - жауапты үрдіс. Тыңайтқыштағы қоректі затты маңызды
пайдалану оның енгізілу сапасына байланысты. Негізгі агротехникалық
талаптардың бірі тыңайтқышты егістікке біркелкі етіп тарату сонымен қатар түсу
тереңдігі 1 см- ден артық ауытқымауы керек.

Тыңайтқыш себетін машиналардың қолданылуын талдау негізінде Қазақстан
жағдайында тыңайтқыштардың басты дозасын топырақ қабатына әр тереңдікке
енгізетін машиналардың жоқтығы анықталды. Сондықтан минералды
тыңайтқыштарды қатарлап енгізудегі культиватор- тыңайтқышының жұмыс
органының құрылымдық және технологиялық сүлбесін, сонымен қатар олардың
рационалдық параметрлерін және жұмыс режимін негіздеу өте маңызды болып
табылады.

Егін егуге арналған құрылғыларды тыңайтқыш себуге қолдануға болады, бірақ
топырақ қабатына әр тереңдікке енгізу өте қиын. Сондықтан СЗС-2,0 сепкішінің
базасында жасау туралы шешімге келдім. Себебі бұл сепкіш өндірісте кеңінен
тараған, сенімді, әрі өз елімізде жасалады.



Тыңайтқышты әр қабатқа енгізу үшін жұмыс органдары бірінің артынан бірі
орналастырылады. Бірінші жұмыс органы 7,5 см тереңдікке, екінші жұмыс органы
13,5 см тереңдікке, ал үшінші жұмыс органы 18,5 см тереңдікке тыңайтқыш енгізеді.
Бірінің артынан бірі орналасқаннан кейін тарту кедергісі де көп артпайды.

Культиватор – тыңайтқышының міндеттері:
- Топырақ қопсыту барысында, минералды тыңайтқышты енгізу процесін

жеңілдету;
- Технологиялық үрдістердің орындалуын ұйымдастырудың жоғарғы деңгейін

қамтамасыз ету;
- Жоғары әрі сапалы өнім алу үшін, топырақ құнарлығы топырақ құнарлығы

үлкен рөл атқарады.
Культиватор –тыңайтқышы технологиялық операцияларды бір уақытта

орындалуымен ерекшеленеді.
Ауыл шаруашылығы дәнді дақылдар топырақтағы жеңіл қол жетімді нысанда,

жеткілікті көлемде және дұрыс қатынаста қажетті тамақ элементін таба
бермейді.Дәнді дақылдар жеткіліксіз азық заттармен қақтығысады, сол себептен,
өсімдік организмі қалыпты дами алмайды және жоғары өнімділікті қамтамасыз ете
алмайды.Міне, сондықтан минералды тыңайтқыштарды топырақ ішіне әр
тереңдікке енгізу түрі, дәнді дақылдардың тыңайтқышпен толық қамтамасыз етілуін
қамтиды. Егер минералды тыңайтқышты дер кезінде енгізбеген жағдайда өсімдіктің
өсу жылдамдығын төмендетеді. Сондықтан топырақты құнарлату басты үрдіске
жатқызылады.

